
Madamdamin, makabuluhan at makasay-
sayan ang naging paggunita ng ika-73 taon 
ng Calamba Massacre o tinaguriang Doce de 
Pebrero nitong 12 Pebrero sa Bulwagan ng 
Pamahalaang Lungsod ng Calamba.  Pinangu-
nahan ni Mayor Justin Marc “Timmy” Chipeco, 
Vice Mayor Roseller “Ross” Rizal at ilang mga 
miyembro ng Sangguniang Panlungsod ang 
pag-aalay ng mga puting rosas bilang pag-alaa-
la sa mga Calambeñong sapilitang kinuha ng 
mga Hapon noong 12 Pebrero 1945 mula sa 
mga barangay ng Lingga, Palingon, Sampiru-
han, Real at Lecheria sa pangakong magtatra-
baho ngunit sa halip ay papatayin sa Brgy. Real 
na noo’y tinawag na “The Killing Fields”. 

Isang makaantig-damdaming pagsasadula 
ng mga maaaring nangyari noong araw na 
iyon ang isinagawa ng mga mag-aaral mula sa 
Calamba Bayside National High School Special 
Program in the Arts.  Sa ipinahatid na men-
sahe ni Congressman Joaquin M. Chipeco, Jr., 
inalala niya na ang Calamba Massacre ang isa 
sa pinakamalagim na pangyayari sa kasaysayan 
ng lungsod. Aniya, natutunan na natin ang mga 
masasakit na bunga ng sigalot at digmaan at 
hinimok ang bawat isa na pagsumikapang hu-
wag nang maulit pa ang mga ganitong pangya-

yari sa ating mahal na lungsod.  
Nagbigay-pugay naman si Mayor Timmy 

Chipeco sa mga beteranong sumaksi sa pro-
grama at kinilala ang kanilang naging mahala-
gang ambag sa kalayaang ating tinatamasa sa 
ngayon.  Binigyang diin din ng punong lungsod 
ang pagpapahalaga sa mga aral ng kasaysayan 
sa pamamagitan ng pagtuturo nito sa mga 
kabataan.  Kaya naman sa huling bahagi ng 
programa ay iniliwat sa Department of Educa-
tion, Division of Calamba City sa katauhan ni 
Dr. Lino Sanchez, kinatawan ni Dr. Rosemarie 
Torres, Schools Division Superintendent ang 
isang makabuluhang resolusyong pinagtibay 
ng Sangguniang Panlungsod at inaprubahan 
ni Mayor Timmy Chipeco na inaatasan ang 
lahat ng paaralang elementarya at sekondar-
ya, pribado at pampubliko sa buong Lungsod 
ng Calamba na pag-aralan ang kasaysayan ng 
Doce de Pebrero tuwing buwan ng Pebrero 
upang hindi malimutan ng mga kabataan ang 
naging pasakit at kabayanihan ng ating mga 
ninuno noong panahon ng Hapon at nang 
tumimo sa puso’t isipan ng bawat mag-aaral na 
Calambeño ang pagmamahal sa bayan. (Noemi 
E. Talatala)

MGA ARAL NG GIYERA, BINIGYANG - DIIN SA 
DOCE DE PEBRERO

UNANG BESU JOB FAIR, DINUMOG NG APLIKANTE
418 aplikante ang Hired On The Spot (HOTS) 

sa isinagawang Job Fair na ginanap sa Check-
point Mall, 29 Enero, 2018. Pinangasiwaan ng 
Barangay Employment Service Office (BESO) 
Paciano Rizal sa pakikipagtulungan sa Informa-
tion, Investment Promotions & Employment 
Services Office (IIPESO) ang Job Fair na ito sa 
pangunguna ni Mrs. Noemi E. Talatala, IIPESO 
Head sa pakikipagtulungan ng Department of 
Labor and Employment Region IV-A at ng mga 
pribadong kumpanya na nakiisa rito.

Ayon sa tala ng IIPESO, nasa 1,201 ang mga 
aplikante (424 ang mga lalaki at 777 ang mga 
babae) ang lumahok dito. 21 kumpanya ang 
nakiisa sa Job Fair na ito na isa sa pangunah-
ing proyekto ni Mayor Justin Marc SB. Chipeco, 
Vice-Mayor Roseller Rizal at ng Sangguniang 
Panlungsod.

Samantala, ginanap ang Serbisyo Caravan 
kinabukasan 30 Enero, 2018 sa Barangay Real 

Covered Court kung saan nakapagtala ng 19 na 
Hired On The Spot (HOTS) sa kabuuang 76 na 
nagparehistro (29 lalaki at 47 babae).  Ito ay 
nilahukan ng limang (5) kumpanya; Epson Pre-
cision Phils. Inc., Master Globe, RGPI, Matex at 
Leslie Corporation.  (Cecil H. Canillas / Benny 
Caraan Sr.) 

PERSONAL APPEARANCE NG MOBILE e-PASSPORTING 
SERVICES, ISINAGAWA 

Ang Information, Investment Promotions 
and Employment Services Office (IIPESO) 
sa pamumuno ni Gng. Noemi E. Talatala, sa 
pakikipagtulungan ng Department of For-
eign Affairs (DFA), Office of Consular Affairs 
(RCOCC), sa pangunguna ni Assistant Secre-
tary Frank R. Cimafranca at pinamunuan ni 
Mr. Bayani G. Sibug Jr., at Ms. Julie Anne M. 
Tamanio, coordinator ay nagsagawa ng Mobile 
e-Passporting Services-Personal Appearance 
10 Pebrero 2018, Sabado sa LLC Auditorium 
kung saan 648 ang na approved sa kabuuang 
708 na aplikante.

Ang Mobile e-Passporting Project ay kabilang 
sa mga proyekto ni Mayor Justin Marc “Tim-
my” Chipeco, Vice Mayor Roseller “Ross” Rizal 
at ng Sangguniang Panlungsod na tradisyunal 
na isinasagawa ng IIPESO para sa kapakinaban-
gan ng mga Calambeño. (Cecil H. Canillas)

Nagsagawa ng Love Run ang Pamahalaang 
Panlungsod ng Calamba sa pamumuno ni May-
or Justin Marc “Timmy” Chipeco, Vice Mayor 
Roseller “Ross” Rizal at ng Sangguniang Pan-
lungsod sa pangunguna ng City Tourism Office 

sa ikaapat na pagkakataon noong 10 Pebrero 
2018 kaugnay sa pagdiriwang ng Valentine’s 
Day. Ito ay dinaluhan ng 525 na pares (1,050 
individual) na tumakbo sa iba’t ibang katego-
rya; 2km, 4km at 6km. 

LOVE RUN 2018 SA IKA-APAT NA TAON

MGA NAGWAGI:

2km Category
1st Place: Raymund Dazo / Carlos Salinas
2nd Place: John Rico Baricanosa / Jose M. Buena
3rd Place: Christian Ticzon / Edison Ticzon

4km Category
1st Place: Joshua Baldonado / John Louie Carreon
2nd Place: Osmerio Dumalag Jr. / Jeremiah Saguinsin
3rd Place: Raymundo Castillo / Nickson Cuevas

6km Category
1st Place: Anthony Berces / Christian Bohol
2nd Place: Aeron Xander Ivan Banatao / Jose Jun Jamco
3rd Place: Joel Arboleda / Rolando Batac

SPECIAL AWARDS
Slowest Runner: Marinelli Camille Malabanan / Dexter Reuteraz
Youngest Runner: John Vincent Austria / Maria Angela Austria
Oldest Runner: Porfirio Pueblo / Glory S. Pueblo
PWD Pair Runner: Arnen Cardiente / Manuel R. Dexer
Most Organized Group: National Fire Training Institute
Biggest Delegation: National Fire Training Institute
Early Bird:  Carlo Beato / Abigail Sarah Into

LIBRENG BIRTH, 
MARRIAGE, 
DEATH 
CERTIFICATE AT 
CERTIFIED TRUE 
COPY, 
IPAGKAKALOOB 
SA 28 PEBRERO

Ang Pamahalaang Lungsod 
ng Calamba sa pamamahala  
ni Mayor Justin Marc “Tim-
my” Chipeco at Sangguniang 
Panlungsod   ay magbibigay ng libreng certified 
true copies at certifications ng birth ,marriage 
at death sa 28 Pebrero 2018 sa  City Civil Reg-
istry Office (CCR) , Calamba City Hall, kaugnay  
ng pagdiriwang ng Civil Registration Month 
na may temang “#napapanahong CRVS” (Civil 
Registration and Vital Statistics). Magsasagawa 
rin ang CCR sa pamumuno ni Gng. Ednalina 
Masongsong ng Reorientation on Rules and 
Regulations in the Preparation of Certifi-
cate of Live Birth na dadaluhan ng mga City 

Health midwives kung saan muling ipapaalala 
at  pag-aaralang mabuti ang mga panibagong 
batas na ipinatutupad sa pagpaparehistro ng 
bata. Kaugnay pa rin ng programa ang Mobile 
Registration  sa mga    pampublikong paaralan 
sa pakikipagtulungan ng DepEd Division Office 
para sa mga mag-aaral na hindi pa nakarehis-
tro. Para sa iba pang katanungan ,maaari po 
kayong magtungo sa City Civil Registry Office, 
Ground Floor, Calamba City Hall o tumawag sa 
(049) 545-6789 local 8115-8117 (Zinnia Gecolea 
/ Marivic Balba)

https://www.facebook.com/attyjustinmarcsbchipeco/

https://www.facebook.com/calambalita

https://www.facebook.com/iipeso.calamba

https://www.facebook.com/CcioIipeso/

https://www.facebook.com/kalanbangaDEN/


